
نظام حیات
اور
آج کے دور کے تمام مسائل کی جڑ سیکولر تہذیب سے دوسرا حصہ
پروفیسر خورشید احمد



گلوبلائز یشن کیا ہے؟ دنیا کے ہر حصے اور کونے سے بین الاقوامی
تجارت صدیوں سے جاری ہے۔ حضرت نوح علیہ السلام کا قصہ اور تاریخی سیلاب دنیا کے تمام خطوں کے لوگوں کی مذہبی اور تہذیبی روایات کا اور کسی حد تک ان کے مذہبی عقائد کا ایک حصہ ہے۔ لوگوں کی نقل و حرکت اور ایک دوسرے کے تجربات سے استفادہ گلوبلائزیشن کا پہلا اور اہم ذریعہ ہے۔ تجارت نقل مکانی اور فتے یابی ہمیشہ سے ہی گلوبلائزیشن کے تاریخی طریقے رہے ہیں۔ صنعتی انقلاب کے بعد سے آزادانہ تجارت سرمایہ دارانہ دنیا کے عقائد میں شامل ہے۔ پھر آزادی اور گلوبلائزیشن میں نئی بات کون سی ہے جس کا مغرب شور مچا رہا ہے۔ ایک لفظ میں یہ غلبہ امریکا ہے۔ گلوبلائزیشن سے آج مراد ہے: غالب قوتوں کے معاشی سیاسی اور تہذیبی تسلط کو تسلیم کرنا۔ حکومتیں ملٹی نیشنل کارپوریشنیں اور غیر سرکاری تنظیمیں (این جی اوز ) آج کی حکمران ہیں۔ 500 ملٹی نیشنل کارپوریشنیں دنیا کی 70 فیصد تجارت پر کنٹرول رکھتی ہیں۔ بے شک وہ تحقیق ٹیکنالوجی جدت طرازی اطلاعات اور نجانے کس کس چیز کا رول رکھتی ہیں۔ دنیا کی 97 فیصد تحقیق ٹیکنالوجی اور جدت طرازی(innovation) مغربی ممالک بشمول جاپان کے قبضے ا میں ہیں۔ تیسری دنیا کا حصہ صرف 3 فیصد ہے۔ اس سے بڑی پریشان کن صورت سامنے آتی ہے۔ لاکھوں لوگ تپ دق، ملیر یا ٹینٹس، کالی کھانسی اور ایڈز کی وجہ سے بلوغت سے پہلے ہی مرجاتے ہیں۔ غریب دنیا میں چند ہزار کے علاوہ لوگوں کو مناسب علاج کی سہولت حاصل نہیں ہے۔ افریقہ میں کیفر سمیت دوسری تمام بیماریوں کے مقابلے میں زیادہ لوگ صرف ایڈز کی وجہ سے مررہے ہیں۔ ادویہ ساز کمپنیوں کی تحقیق امرا کی بیماریوں تک محدود ہے۔ غریب ممالک میں بیماریوں کا مقابلہ کرنے


کے لئے درکار ادویات کی قیمتیں اتنی زیادہ ] ہیں کہ وہ اکثریت کی پہنچ سے باہر ہیں۔
عدل اور انسانی فلاح و بہبود کو دولت
مندوں اور طاقت وروں کی قربان گاہ پر
بھینٹ چڑھایا گیا ہے۔ امیر اور غریب
ممالک کے درمیان خلیج دن بدن بڑھ
رہی ہے خاص طور پر بہت ہی امیر اور
بہت ہی غریب ممالک کے درمیان۔
یہی معالمہ امیر علاقوں اور غریب علاقوں اور کسی ملک کے اندر غریب لوگوں اور امیر


لوگوں کا ہے۔ غیر انسانی سلوک کی ایک اور مثال ادویات سازی کی صنعت کی ہے۔ یہ لٹی نیشنل کمپنیاں ایسی ادویات کی تیاری کے لئے تحقیق کرنے اور ایسی سستی ادویات تیار کرنے کے لئے تیار نہیں ہیں جو تیسری دنیا کے ممالک میں بیماریوں کے خلاف موثر مدافعت کا ذریعہ بن سکتی ہیں۔ یہ تو منافع کمانے کا کھیل ہے نہ کہ انسانیت اور اس کی خدمت کا۔ سازش یہ ہے کہ بہاریوں کے خلاف مدافعتی ادویات جو کہ مستی بھی ہوتی ہیں، کو بنانے اور پروان چڑھانے کے لئے کوششیں نہیں کی جاتیں۔ کچھ ایسی بیماریاں جو غریب انسانوں کی ہلاکت کا ذریعہ بنتی ہیں صرف پر ہیزی دیکھ بھال اور عادتوں کی تبدیلی سے قابو کی جاسکتی ہیں۔


ایک حالیہ سائنسی تحقیق نے یہ بات جو ہم تہذیبی طور پر پہلے ہی جانتے ہیں ثابت کی ہے کہ صرف ایک یہ تبدیلی کہ اگر کھانے کو ہاتھ لگانے سے پہلے دھو لئے جائیں اور کھانا کھانے کے بعد منہ صرف کر لیا جائے تو بہت کی زندگیوں کو بچایا جاسکتا ہے۔ پانی کو فلٹر کیا جائے بچوں کو حفظان صحت کے اصولوں کے مطابق کھلایا جائے، مچھر دانیاں استعمال کی جائیں، الکل والے مشروبات سے پر ہیز کیا جائے نشے کی حالت میں گاڑی نہ چلائی جائے، جنسی تعلقات شادی کے بندھن کے ساتھ اخلاقی حدود میں قائم کئے جائیں تو انسان کو 90 فیصد تک بیماریوں سے
محفوظ کیا جاسکتا ہے۔
ایک منٹ رک کر سوچنے بیماریوں کا علاج یہ نہیں کہ آپ زیادہ ویکسین اور زیادہ ادویات استعمال کریں بلکہ اس کا آغاز اسلام اور


دوسرے مذاہب کے سکھائے ہوئے حفظانِ صحت کے زریں اصولوں کو اپنا کر کیا جائے۔ یہ ہم مسلمانوں نے ذاتی حفظانِ صحت کے اور روزمرہ کے طور طریقوں اور آداب کی حیثیت سے سیکھا ہے۔ ہاتھ دھونا رسول اللہ صلى الله عليه وسلم کی سنت ہے۔ سادہ خوراک کھانا بھوک سے کم کھانا بچوں کو ماں کا دودھ پلانا ہمارے تمدن کا حصہ ہیں۔ شراب اور دوسری نشہ آور اشیاء کو اسلام نے حرام قرار دیا ہے۔ مغرب میں شراب نوشی کی حوصلہ افزائی کی جاتی ہے جب کہ نشے کی حالت میں ڈرائیونگ سے پریشان ہیں۔ وہ سڑکوں پر موت کا خوف تو رکھتے ہیں لیکن شراب نوش حکمرانی کر سکتے ہیں، فوجوں کی کمان کر سکتے ہیں اور انسانیت کی قسمت سے کھیل سکتے ہیں۔ اسلام جڑ پر ضرب لگاتا ہے۔ محفوظ جنسی تعلق کیا ہے؟ وہ صرف شادی شدہ زندگی ہے۔ میں بات کو بہت سادہ انداز میں کرنے کی کوشش نہیں کر رہا ہوں بلکہ حقیقت یہی ہے کہ یہ حقیقی جواب ہیں نہ کہ ایک ایسے انحطاط پذیر تمدن کا مسحور کن طرز زندگی جو انسانوں کی آنکھیں حقائق کی طرف سے بند کر دیتا ہے اور جنس کو سر انگیز مقام دے کر اور عقل کو خواہش نفس کے تابع کر کے انہیں اسفل درجے تک پہنچاتا ہے۔ مسائل کا حقیقی حل
در حقیقت آج انسانیت کو در پیش اصل مسئلے کا تعلق اخلاقی اور انسانی صورت حال سے ہے۔ ایک مغربی فلسفی نے یہ بات بہت خوب صورت انداز میں کہی ہے وہ کہتا ہے: "ہم نے پرندوں کی طرح آسمانوں پر اُڑنا سیکھ لیا ہے اور مچھلیوں کی طرح پانیوں میں تیرنا سیکھ لیا ہے لیکن ہم نے اس بے چاری زمین پر اچھے انسانوں کی طرح جینا نہیں سیکھنا ۔ یہ ہے اصلہ مسئلہ انسان کیا ہے؟ ایک انسان جسم و روح کا مجموعہ ہے جیسے ہی روح جسم سے نکلتی ہے تو ہم ایک لاش ہوتے ہیں


جس میں بدبو اور تعفن پیدا ہو جاتا ہے اور اسی وجہ سے ہم اسے زمین میں دفن کر دیتے ہیں۔ مغربی فکر میں اصل خامی انسانی زندگی اور اس کی تقدیر کے ساتھ رویے ہی میں
ہے۔
ہمارے دور کے تمام مسال کی جڑ
سیکولر تہذیب ہے۔ معاشیات ہویا
سماجی علوم یا سیاسی معامت سب کا تعلق مادی پہلو سے قائم کیا جاتا


ہے جیسے روح کا کوئی وجود ہی نہ ہو جیسے اس مادی وجود کے علاوہ کوئی چیز موجود ہی نہ ہو۔ اخلاقیات اور اقدار کو خود غرضی اور ذاتی مفادات کی بھینٹ چڑھایا جاتا ہے۔ ضرورت حرص کی قربان گاہ پر قربان کی جاتی ہے۔ مذہب کو غیر متعلق قرار دے کر مسترد کیا جاتا ہے۔ رحم دلی اور شفقت کی جگہ مقابلہ لے لیتا ہے۔ نیکی کی جگہ منافع لے لیتا ہے۔ آزادی لاقانونیت کی طرف لے جاتی ہے۔ ان سب کی وجہ ایک ہی تباہ کن غلطی ہے : خالق کو فراموش کرنا اور اس کے نتیجے میں مادی اور اخلاقی
اور طبعی اور روحانی کی تقسیم۔
بطور انسان آپ کو اپنے اللہ کو پہچانتا چاہئے جو آپ کا خالق ہے آپ کا مالک و آتا ہے۔ اگر آپ اپنے خالق کے ساتھ اپنے رشتے کو توڑ کر زندگی بسر کر رہے ہیں تو پھر خواہ کتنی ہی دولت کی فراوانی اور سائنسی ایجادات اور تکنیکی ترقی ہو آخری انجام تباہ کون ہے۔ یہ صرف اظہار یا زبان کا مسئلہ نہیں ہے۔ بیسویں صدی بڑے پیمانے پر انسانوں کی تباہی کی صدی ہے۔ جیسا کہ میں نے پہلے بیان کیا ہے کہ اگر آپ تاریخ میں ہزاروں سال سے آج تک ہونے والی تمام جنگوں میں انسانوں کی ہلاکتوں کو جمع کریں تو صرف بیسویں صدی میں ان تمام جنگوں سے زیادہ ہلاکتیں ہوئی ہیں اور ان جنگوں میں صرف انسانی اموات نہیں ہوئیں بلکہ ان کے نتیجے میں غربت، بھوک بیماری غارت گری تشدد جرائم نسل کشی طبقاتی جنگ، نسلی امتیاز خواتین کا استحصال نسلی صفائی آپ نام لیتے جائیں یہ اور ایسی تمام برائیاں بھر پور طور پر وجود میں آئیں۔ مجھے کہنے دیجیے کہ اس کے علاوہ اور کچھ نہیں ہوسکتا تھا۔ اگر آپ الہامی ہدایت اور اخلاقی اصولوں کی روشنی میں زندگی کے مسائل کو حل کرنے کی کوشش نہ کریں اور روح و جسم کی یک جہتی کو نظر انداز کریں تو نتائج مختلف نہیں ہوں گے۔ قرآن اس بات کو بہت واضح انداز میں بیان کرتا ہے کہ صراط مستقیم سے انحراف کا نتیجہ بحروبر میں انتشار جبر وتشدد اور بددیانتی کی صورت میں نکلے گا (الروم ۴۱:۳۰) اور صرف اللہ کے ذکر سے ہی دلوں کو
تظمی
اطمینان نصیب ہو سکتا ہے: الابذکر اللہ مین القلوب (الرعد ۲۸:۱۳) ان چیلنجوں کے مقابلے میں اسلام کا جواب بہت سادہ اور سیدھا ہے۔ اسلام تمام انسانوں کو بہتر انسان بنانا چاہتا ہے۔ انسان کے سیاسی کاجی معاشی قومی اور بین الاقوامی مسائل صرف انسانی اخلاقی نقطہ نظر کو اپنانے سے حل ہو سکتے ہیں۔ یہی شاہ کلید ہے۔ اسلام نے معاشیات سمیت زندگی کے تمام پہلوؤں کے بارے میں جامع ہدایات دی ہیں۔ اسلامی معاشیات کی تحریک زندگی اور تمدن کو اسلام کے سانچے میں ڈھالنے کی کلی کوششوں کا حصہ ہے۔
اسلامی معاشیات کو پورے تناظر سے ہٹ کر نہیں دیکھا جا سکتا۔ یہ قلب ہی ہے جس کا خیال رکھنے کی ضرورت ہے۔ یہ قوت محرکہ ہی ہے جس پر اثر انداز ہونے اور اسے یک سو کرنے کی ضرورت ہے۔ یہ مقاصد زندگی ہیں جن کی تشکیل نو کی ضرورت ہے۔ اسی طرح آپ انسان کی ضروریات کو پورا کر سکتے ہیں۔ ایسا بلند وبالا عمارتیں بنا کر نہیں بلکہ انسانی مصائب کو ختم کر کے اور اپنی فلاح و بہبود کے علاوہ دوسروں اور در حقیقت تمام انسانوں کی فلاح و بہبود کو حاصل کر کے ہی کیا جاسکتا ہے۔ اس بات کا ادراک کرنے کی ضرورت ہے کہ ہم تمام انسان ایک ہی خاندان کے افراد ہیں، جن کو ان کا حصہ ملنا چاہئے ۔ ہمیں کوئی حق نہیں کہ ہم دوسروں کے گلے کاٹ کر اپنی دولت اور قوت میں اضافہ کریں۔


ہم خوشحالی کی منزل حاصل کر سکتے ہیں اگر ہم دوسرے کے ساتھ جینے کا گر سیکھ لیں اور ایک دوسرے کے ساتھ مل کر جئیں۔ یہ ہے وہ تبدیلی جو اسلام لانا چاہتا ہے۔ یہ اپنی تقدیر کی طرف پیش قدمی میں انسان کے اخلاقی ارتقا کا اہم مرحلہ ہے۔ اسلام تمام معاشی کوششوں کو اخلاقی حدود کے اندر رکھتے ہوئے اس مقصد کو حاصل کرتا ہے۔ ایک منی بر عدل کاجی و معاشی نظام کو قائم کر کے ہی ایسا کیا جاسکتا ہے۔ ہمدردی اخوت اس کی قوت متحرکہ اور اس کو مضبوط کرنے والی قوتیں ہیں۔ اسلام صرف صدقہ و خیرات پر یقین نہیں رکھتا جو کہ ایک محدود تصویر ہے۔ اسلام دوسروں کو ان کا حق دینے کا علم بردار ہے اور یہ کوئی نفل نیکی نہیں ہے۔ زکوۃ کے بارے میں قرآن کہتا ہے کہ یہ حق ہے یعنی امراء کی دولت پر غربا کا حق وفی امواهم حق للسائل والحر وم اور ان کے مالوں میں حق ہے سائل اور محروم کے لئے ۔ (الذریت ۱۹:۵۱)


قیموں کے حقوق پورے نہ کرنا اللہ تعالیٰ کے نزدیک دین شریعت اور یوم آخرت کو جھٹلانے کے مترادف ہے۔ تربیت الذی يكذب بالدين، فذلك الذي يدع اليتيم ، ولا شخص على طعام مسكينه تم نے دیکھا اس شخص کو جو آخرت کی جزا اور سزا کو جھٹلاتا ہے؟ وہی تو ہے جو یتیم کو دھکے دیتا ہے اور مسکین کا کھانا دینے پر نہیں اکساتا۔“
( الماعون ۷ ۳۱:۱۰)
یہ پیغام بہت اہمیت رکھتا ہے۔ دین یعنی اخلاقی قانون اسلامی زندگی کا قانون اور یوم آخرت کو جھٹلانے سے کیا مراد ہے؟ یہ صرف



ایمان نہ لانا ہی نہیں ہے بلکہ دوسروں کے حقوق ادا نہ کرنا بھی الہامی قانون میں ویسے ہی نتائج کا حامل ہے۔
یہ قرآنی الوب کا حسن ہے دیکھئے اخلاقی ومادی معاملات کو آپس میں کس طرح جوڑا گیا ہے۔ قرآن کہتا ہے: ترجمہ : "اے لوگو جو ایمان لائے ہو جب جمعہ کے دن نماز (جمعہ) کے لئے اذان دی جائے تو اللہ کے ذکر کی طرف لپکو اور خرید و فروخت چھوڑ دو یہ تمہارے لئے بہتر ہے اگر تم جانو پھر جب نماز ہو چکے تو تم کو اختیار ہے کہ) زمین میں پھیل جاؤ اور اللہ کا فضل (معاشی جدوجہد کے ثمرات) تلاش کرو اور اللہ کی
کثرت سے یاد کرو تا کہ تم فلاح پاؤ۔" پس اللہ کا ذکر اور معاشی جدو جہد ساتھ ساتھ ہیں۔ زندگی مکمل اور - - جامع گل ہے۔ اخلاقیات اور مادیت دونوں ایک ہی سکے کے دورخ ہیں ۔ اور جب ساتھ ساتھ چلتے ہیں تو رحمت ہیں۔ آج کے معاشی مسائل کی وجہ ان دونوں کے رابطے کا ٹوٹ جاتا ہے جس کا نتیجہ یہ نکلا ہے کہ معاشیات نے عجیب وغریب مسائل کو پیدا کیا ہے تاہم انہیں حل کرنا نا ممکن نہیں ہے۔ ہم ان سے بہتر طور پر نمٹ سکتے ہیں اور اسے اخلاقی اور - انسانی مسائل کے حل کے لئے استعمال کر سکتے ہیں، اگر ہم اسے ایک مرتبہ پھر اللہ کے ذکر کی حدود میں لے آئیں۔ معاشی قوت اور دولت . رحمت بن سکتی ہے۔ اسلام نے اخلاقی اور انسانی فلاح کے اہمیت دینے والے رویے پر اکتفا نہیں کیا ہے۔ شریعت نے ذاتی اخلاق کے ساتھ ساتھ انسان کی معاشی اور اجتماعی زندگی کے بارے میں ضروری ہدایات
فراہم کی ہیں۔
بلاشبہ اسلام نے ملکیت کے حقوق معاشی جدو جہد غربت کے خلاف جنگ ساجی بھلائی سود کے خاتمے کاروباری اخلاقیات، تقسیم : دولت میں عدل اور ریاست کے معاشی کردار کے سلسلے میں حلال و حرام کی واضح اور تفصیلی ہدایات دی ہیں۔ یہ سب چیزیں موجود ہیں۔ اس مختصر نشست میں تمام تفصیلات بیان کرنا مشکل ہے یہ چیزیں ہمارے لٹریچر کا حصہ ہیں۔ میری کوشش ہے کہ میں اپنے آپ کو بنیادی مسئلے پر - مرکوز رکھوں۔ اس حوالے سے علما اور اسلامی ماہرین معاشیات نے : خاص طور پر گزشتہ تین عشروں میں کافی کام کیا ہے اور یہ کا اس زبان میں ہوا ہے جو آج کے کاروبار کرنے والے آسانی سے سمجھ سکتے ہیں۔ : میں شرکائے سیمی نار اور اس ملک کی مسلم کمیونٹی کے دوسرے دوستوں اور اس کے ارکان تک جو پیغام پہچانا چاہتا ہوں وہ یہ ہے کہ اخلاقیات اور معاشیات اور روحانیت اور مادیت کے درمیان تعلق کو از سرنو دریافت کیا جائے۔ اسلامی معاشیات کا منفرد پہلو اس کا یہی جامع اور مربوط طرز فکر ہے۔ حق ملکیت ہر معاشی نظام کا مرکزی نقطہ ہوتا ہے۔ اسلامی نقطہ نظر کی انفرادیت یہ ہے کہ اس کے مطابق جو شخص کسی چیز کا مالک ہے یا اس پر اس کا کنٹرول ہے یا وہ اس کا منتظم ہے اس کی حیثیت ایک امین (trustee) کی ہے نہ کہ مطلق العتمان مالک اور آقا کی۔ ہماری تمام چیزیں ہمارے پاس امانت ہیں اور ہم ان کے امین ہیں۔ ہم انہیں استعمال کر سکتے ہیں لیکن اس دائرہ کار میں جو ہمارے لئے وضع کیا گیا ہے۔ ہم مسلمانوں کی حیثیت اس دنیا میں اللہ کے مقرر کردہ خلیفہ کی ہے۔ ہماری اصل حیثیت استخلاف کی ہے اور یہی ہمارا مشن ہے۔ خلیفہ وہ ہے جو اپنی زندگی اللہ اور اس کے رسول مہینے کی دی ہوئی ہدایت اور اقدار کی روشنی میں بسر کرتا ہے۔ یہ ہیں استخلاف کے


معنی۔ یہ الہامی ہدایت کی روشنی میں دنیا بنانے کا بڑا مثبت تصویر ہے۔ یہ زندگی سے لاتعلق اور دست بردار ہونے یا ترک دنیا کے کسی تصور کو گوارا نہیں کرتا بلکہ ہمیں، مردوں اور عورتوں کو زندگی اور تاریخ کے چیلنجوں کا سامنے کرنے کے لئے تیار کرتا ہے۔ ہمیں ایک مقدس اور بلند مقصد کے حصول کے لئے جدو جہد کرتا ہے۔ یہ دنیا کی تعمیر نو کی اور تاریخ سازی کی دعوت ہے جو ہمیں نبوت کے مشن کو پورا کرنے کی طرف بلاتی ہے۔ مسلم امہ اس سے پیچھے ہٹنے کا سوچ بھی نہیں سکتی ور نہ ہی مایوس اور دل شکستہ ہو سکتی ہے۔ ہمارا فرض ہے کہ ہم کوشش کریں اور ہمیشہ پرامید رہیں۔ اللہ تعالیٰ کا فرمان ہے ترجمہ: "مسلمانو ! تم بہترین جماعت ہو جولوگوں ( کی رہنمائی) کے لئے پیدا کی گئی ہے۔ تم بھلائی کا حکم دیتے ہو اور برائی سے روکتے ہو اور اللہ پر ایمان رکھتے ہو۔“
آپ رسول اللہ صلى الله عليه وسلم کی زندگی کے اہم واقعے اسرایا معراج کے بارے میں جانتے ہیں۔ اس موقع پر ہجرت سے صرف ایک سال پہلئے حضرت جبریل علیہ السلام رسول اللہ کی یہ کومکہ سے القدس اور وہاں سے آسمانوں پر لے کر گئے۔ اس موقع پر رسول اللہ اللہ کے اتنے قریب پہنچے کہ جبریل بھی پیچھے رہ گئے۔ اس واقعے کا ذکر کرتے ہوئے ہندوستان کے ایک بہت بڑے عالم حضرت عبدالقدوس گنگوہی فرماتے ہیں کہ : "حضرت محمد بھی عجیب آدمی تھے کہ اللہ کی اتنی قربت ملنے پر بھی وہاں . سے واپس آگئے اگر میں وہاں ہوتا تو کبھی واپس نہ آتا۔“
علامہ محمد اقبال اس کے بارے میں غور و فکر کی دعوت دیتے ہوئے کہتے ہیں کہ یہ عظیم صوفی دین کا محدود تصور پیش کرتے ہیں اور اپنی ذاتی سلامتی کے خواہاں ہیں۔ ایک اللہ کے بندے کے لئے بلند ترین مقام اور اعلیٰ ترین درجہ یہ ہے کہ وہ اپنے مالک اللہ کے بہت قریب پہنچ جائے اس کے لئے یہی سب کچھ ہے اور اس سے زیادہ کا وہ تصور نہیں کر سکتا، لیکن محمد رسول اللہ صلى الله عليه وسلم کا یہ معاملہ نہ تھا۔ رسول اللہ صلى الله عليه وسلم کی منفرد شان یہ ہے کہ وہ اللہ کا اتنا قرب حاصل ہونے کے بعد اور اپنے اللہ کی تجلی پالینے کے بعد دنیا میں واپس آئیں تا کہ اس دنیا کو نور و حجتی سے بھر دیں ایک نیا معاشرہ تشکیل دیں ایک نئی تاریخ رقم کریں اور ایک نئی تہذیب کو فروغ دیں اور وہ ہے اسلام ۔ یہ ہے زندگی اور معاشرے کے بارے میں پیرانہ سوچ۔ یہ ہے اسلام کی آواز اور یہ ہمیں ایک بلند مقصد کے لئے
پکار رہی ہے۔ کچھ لوگ چیلنجوں سے گھبراتے ہیں۔ ہمیں غیر حقیقت پسند بھی
نہیں ہونا چاہئے اور مایوس اور دل شکستہ بھی نہیں۔
ترجمہ: کہہ دیجیے کہ اے میرے بندو جنہوں نے (گناہ کر کے ) اپنی جانوں پر زیادتی کی ہے اللہ کی رحمت سے مایوس نہ ہو یقیناً اللہ تمام گناہوں کو معاف فرماتا ہے وہ تو غفور ورحیم ہے۔ (الزمر
(۵۳:۳۹
ہمیں امید رکھنی چاہئے کہ سرنگ کے دوسرے سرے پر روشنی ہے۔ اگر ہم اپنی ذمہ داریاں اخلاص سے اور تن دہی سے پوری کریں تو اللہ کی طرف سے کامیابی کا وعدہ ہے۔ ہمیں بحیثیت مومن اپنے حصے کا کام کرنا ہے پھر حالات بدلیں گے۔ وہ کوشش اور محنت اور جہاد کے بغیر نہیں بدل سکتے لیکن ان کا بدلنا مقدر ہے۔ اگر ہم کوشش کریں اپنی ذمہ داریاں پوری کریں اور اللہ کی مدد اور ہدایت طلب کریں تو تبدیلی آئے گی۔ وہ لوگ جو غالب تہذیب کی معاشی اور فوجی قوت سے خائف ہیں


وہ دیکھیں کہ تاریخ میں ماضی کی سپر پاورز کس طرح اٹھا کر تاریخ کے کوڑے دان میں پھینک دی گئیں۔ ہر دور میں غالب تہذیبیں رہی ہیں۔ تاریخ دنیا کی 36 سپر پاورز کی عظیم تہذیبوں کا قبرستان ہے۔ ہمارے اپنے دور میں ہم نے برطانیہ کو دیکھا کہ جس کی حکمرانی دنیا کے ایک چوتھائی حصے پر تھی۔ دو صدیاں پہلے امریکا برطانیہ کی کالونی تھا اور بیسویں صدی کے اختتام پر جس ملک نے سپر پاور ہونا تھا اس کا شہنشاہ جارج سوم تھا۔ انگریزوں کو دنیا میں اپنی برتری پر اتنا ناز تھا کہ انہوں نے انگریزی زبان میں نئے محاورے ایجاد کئے جیسے برطانیہ لہروں پر حکمرانی کرتا ہے اور یہ کہ برطانوی راج میں سورج کبھی غروب نہیں ہوتا لیکن انیسویں صدی اور بیسویں صدی کے آغاز کا برطانیہ کہاں ہے برطانیہ کی حکمرانی ختم ہوئی اور آج دنوں ہی نہیں، ہفتوں تک موجودہ برطانیہ میں سورج طلوع نہیں ہوتا۔


امریکا اٹھارہویں صدی کے وسط تک ایک کالونی تھا۔ پھر یہ ایک علاقائی طاقت بنا اور اب واحد سپر پاور ہے لیکن سوویت روس کے بارے میں آپ کا کیا خیال ہے۔ ہم میں سے اکثر نے سوویت روس کی قوت اور جلال بطور سپر پاور دیکھا ہے۔ میں آپ کو یاد دلاتا ہوں کہ روس کے طاقت ور سیکریٹری جنرل خروشیف نے جنرل اسمبلی میں خطاب کرتے
ہوئے اپنا پاؤں میز پر رکھ کر بڑے متکبرانہ لہجے میں کہا تھا کہ ہم نے نظام سرمایہ داری کو دفن کر دیا ہے لیکن آج سوویت روس کہاں ہے؟ آج تو اس کا نام بھی باقی نہیں ہے! مشرقی یورپ اور وسطی ایشیا آزاد ہو چکا ہے۔ سوویت حکومت کا شیرازہ بکھر گیا ہے۔ اپنی ذمہ داریوں کو پورا


کرنے کے لئے وہ بھیک مانگ رہے ہیں۔ اس طرح روز و شب بدلتے ہیں۔ صرف انسانوں کے ہی نہیں بڑی طاقتوں کے بھی۔ 1945ء میں دوسری جنگ عظیم کے خاتمے پر امریکا پوری دنیا کی دولت کے 50 فی صد کو کنٹرول کرتا تھا اور اب دنیا کے ممالک کی کل خام داخلی پیداوار کے صرف 24 فیصد کا مالک ہے۔ یہ عظیم قوت ویت نام سے نہ لڑ سکی اور نہ کامیان ہو سکی۔ جب اس پر پاور کی 50 ہزار افراد ہلاک ہو گئے تو اسے بہتر ٹیکنالوجی کے باوجود واپس لوٹنا پڑا۔ وہ لبنان میں نہ لڑ سکئے جہاں صرف ایک گوریلا حملے میں اس کے 278 میرین تباہ ہو گئے اور امریکی صدر نے یک طرفہ واپسی کا اعلان کر دیا۔ وہ صومالیہ میں نہ لڑ سکے جہاں صرف 30 امریکی فوجی ہلاک ہوئے۔ اگر کوئی قوم اپنے نظریات کے لئے مرنا نہیں جانتی تو وہ قوم معاشی دولت اور ٹیکنالوجی میں برتری کے باوجود ہمیشہ کے لئے سپر پاور نہیں رہ سکتی۔ پھر ہم مایوس کیوں ہیں؟ آج ہم کمزور ہیں یہ ایک حقیقت ہے ہمیں حقائق سے آنکھیں نہیں چرانی چاہئیں لیکن تاریخ بتاتی ہے کہ آج کے کمزور کل کے طاقتور ہوتے ہیں اور آج کے طاقتور کل تاریخ کی ردی کی ٹوکری میں اٹھا کر پھینک دیے جاتے ہیں، بشرطیکہ ہم وہ کریں جس کی ضرورت ہے اور یہ بات بہت اہم ہے۔ کل ہم بہت مضبوط تھے۔ ہم نے اپنے حصے کا کام نہ کیا اور زوال پذیر ہو گئے۔ آج ہمارے از سر نوعروج پانے کا آغاز ہے لیکن یہ راستہ عظمت بلندی اور معراج تک سبھی لے جاسکتا ہے جب ہم اللہ . کے قوانین کی پیروی کریں۔ یہ بہت واضح سبق ہے اور سورہ احصر میں
اللہ تعالیٰ کا فرمان ہے:
و حصر ان الانسان لفی خسر الا الذین امنوا وعملوا الصلحت و تواصوا بالحق وتواصوا بالصبر ۔ زمانے کی قسم ! انسان خسارے میں ہے۔ مگر جو لوگ ایمان لائے اور انہوں نے نیک عمل کئے اور ایک دوسرے کو حق کی نصیحت اور صبر کی تلقین کرتے رہے۔ (۳۱:۱۰۳)
یہ اللہ کا وعدہ ہے یہ ترقی اور نجات کا ایجنڈا ہے۔ ایمان اور عمل صالح پر مبنی جدو جہد جس میں ایک دوسرے کی مددسمبر اور ثابت قدمی کے ساتھ کی جائے یہی کامیابی کا راستہ ہے۔ ہم نے اس راستے کو اپنا یا اس کی پیروی کی تو ہم تو اپنی عظمت اپنی آنکھوں سے دیکھ لیں گے۔ حالات کو بدلنا ہے۔ نیکی اور سچائی کے راستے میں جدو جہد خود اپنا انعام ہے لیکن اللہ کا یہ بھی وعدہ ہے کہ اگر ہم اپنے ایمان میں بچے ہیں تو ہم ضرور
کامیاب ہوں گے۔ ولاتنا ولا تحزنوا وانتم الاعلون ان کنتم مومنین ۔ اور (دیکھو) نہ تو ہمت ہار اور نہ نمکین ہو تم ہی غالب رہو گے اگر تم مومن ہو۔ (آل
عمران ۳: ۱۳۹)
ہماری نظر اس حقیقی انعام پر دینی چاہئے جو ہمیں آخرت میں ملنے والا ہے۔ پوری امید ہے کہ ہم سر بلند ہوں گے اور اگر ہم مطلوبہ ذمہ داریاں ادا کریں تو یقینا اللہ کی مرضی پوری دنیا پر چھائے گی۔ اگر ہم اس مقصد کے لئے پوری طرح سے تیار (committed) ہوں تو حالات بدلیں گے اور ان کے ثمرات ہماری زندگی اور اس کے بعد تک ان شاء اللہ آئیں گے۔ ہمیں یہاں پر کامیابی اور آخرت میں نجات کا پختہ یقین ہے۔ اللہ کی سنت اور تاریخ گواہ ہے کہ اگر لوگ جہد مسلسل کریں تو نتائج نکتے ہیں اور تبدیلیاں آتی ہیں۔ آج جد و جہد ہے مستقبل اسلام ہے۔
ان شاء اللہ تعالٰی 00

